
Ma‘u mo  
Tauhi ‘o ha Kulī

 Ngaahi Feitu‘u Fai‘anga Fakamālohisino 
‘i he Vāhenga Ashburton

Kuo pau ke nono‘o ma‘u pē ‘o e fanga kulií 
‘aki ha leta taki: 
Kuo pau ke nono‘o ma‘u pē ‘a e fanga kulií ‘aki ha leta 
taki ‘i he ngaahi feitu‘u kotoa pē ‘oku ‘atā ki he kakaí, ‘a ia ‘oku 
kau ai ‘a e ngaahi hala pule‘angá (kau ai ‘a e ngaahi hala ki he 
fononga laló mo e tapa‘i halá); ngaahi feitu‘u fakamanatu kotoa 
pē mo e ngaahi mala‘e sipoti kotoa pē. Vakai ki he Tu‘utu‘uni 
Ngāue ki hono Mapule‘i ‘o e Fanga Kulií (Dog Control Policy) ‘i he 
ashburtondc.govt.nz ki ha fakamatala lahi ange.

Ngaahi feitu‘u ‘oku tapui ke ‘i ai ha fanga kulī: 
  Ngaahi fa‘itoka kotoa pē 
  Ngaahi halanga mo e 
toho‘anga vaka kotoa pē 

  Ngaahi feitu‘u fai‘anga va‘inga 
kotoa pē ‘i ha ngaahi mala‘e 
va‘inga 

  Matātahi Ashton 
  ‘I ha fa‘ahinga fale 
fakapule‘anga ‘o e Kōsilió 

  Feitu‘u tu‘u‘anga fale ‘i he Lake 
Clearwater 

  Feitu‘u Lake Camp 
Reserve 

  Ngaahi matāfanga ‘o e Lake 
Clearwater 

  Ngaahi matāfanga ‘o e Lake 
Heron 

  Ngaahi matāfanga ‘o e Maori 
Lakes 

  ‘I loto ‘i ha mita ‘e taha ‘o ha 
mala‘e va‘inga pe me‘angāue 
ki he mala‘e va‘ingá

Ngaahi feitu‘u fai‘anga fakamālohisino ma‘á 
e fanga kulií 
Ko e ngaahi feitu‘u ‘eni kuo vahe‘i ‘e lava ke 
fakamālohisino ai ‘a e fanga kulií. Ka neongo iá, kuo pau ke 
mapule‘i ma‘u pē kinautolu ‘e honau kau tauhí. ‘Oku ‘uhinga ‘eni 
kuo pau ke tali vave mo falala atu ‘a ho‘o kulií ki ho‘o ngaahi angí. 

MAPE 1 – Ngaahi Feitu‘u Fai‘anga Fakamālohisino ‘i 
Ashburton ki he Fanga Kulií 

 Ashburton District  
Council Dog Park

 Devon Park
 Digby Park

 Patching Street Reserve 
 Pioneer Park
 Smallbone Drive Reserve

MAPE 2 – Feitu‘u Fai‘anga Fakamālohisino ‘i he Argyle Park 
MAPE 3 – Ngaahi Feitu‘u Fai‘anga Fakamālohisino ki he 
Fanga Kulií ‘i Tinwald 

 Ko e Tinwald Green (tu‘u he tafa‘aki ‘o e halanga lēlue lahi ki 
he sauté, ki he tuliki faka-tongá meí he Ashburton River) 

 George Glassey Park

MAPE 4 – Methven Dog Park 
MAPE 5 – Rakaia Dog Park  
MAPE 6 – Feitu‘u Fai‘anga Fakamālohisino ‘i North  
East Ashburton

Fakamatala mahu‘inga ma‘á 
e kakai ‘oku ‘i ai ha‘anau kulī

Telefoni mai ki he ‘i he 03 307 7700 ‘i he houa ‘e 24 he ‘aho ki he 
ngaahi me‘a felāve‘i mo hono mapule‘i ‘o e fanga monumanú.

KO HO NGAAHI FATONGIÁ



ashburtondc.govt.nz/dogs

Fanga Kulī Taká 
Ko e me‘apangó, ‘oku mau sio ki 
ha fanga kulī taka tokolahi ‘i hotau 
vāhengá ‘i he ta‘u takitaha. ‘E lava 
ke fakatu‘utāmaki ‘eni ki he kulií 
‘iate ia pē, ka ‘oku toe iku foki ia ki 
ha ngaahi ‘ohofi ‘e he fanga kulií. 

‘I he malumalu ‘o e Lao ki hono 
Mapule‘i ‘o e Fanga Kulií (Dog 
Control Act), ‘oku fatongia‘aki ‘e he 
kau ma‘u kulií ‘a hono fakapapau‘i ‘oku malu ‘a ‘enau koloá. 
‘Oku ‘i ai ‘a e totongi tautea ko e $200 kapau ‘e ma‘u ‘a ho‘o 
kulií ‘oku taka takai holo, ko ia ai kātaki ‘o fakapapau‘i ‘oku 
malu ‘a e ‘ā mo e matapā ‘ā ‘o ho ‘apí. 

Faka‘ilonga Microchip (Microchipping)  
‘Oku fakaai ‘e hono fokotu‘u ‘o ha faka‘ilonga microchip ha 
founga faingofua ke ‘ilo‘i ai ‘a e fanga kulií ‘i he toenga ‘o ‘enau 
mo‘uí pea mo fakafehokotaki ai kinautolu ki he tokotaha ‘oku 
‘o‘ona kinautolú. ‘Oku fakamālohi‘i ia ki he fanga kulī toki 
lēsisita fo‘ou kotoa pē (tukukehe pē ‘a e fanga kulī ‘oku nau 
ngāue ‘i he ngaahi faamá).

Fakatokanga‘i: Ko ha kulī ngāue ko ha kulī ia ‘oku tauhi fakataumu‘a 
pau pē ki he ‘uhinga ko hono fakatahataha‘i pe tataki ha fanga 
monumanu ‘oku faama‘i). 

Ngaahi Totongi ‘Oku Hilifaki & ‘Eké 
1 Siulai 2025 - 30 Sune 2026

FEITU‘U KI ‘UTÁ (RURAL ZONE) 
Lēsisita ki he kulī fika ‘uluakí mo e uá ................................$75
Kulī ‘e hoko atu mei mui aí ..................................................$35
Lēsisita tōmui (totongi tautea) ............................................$35
Kulī fekai ................................................................................$75 
Kulī fakatu‘utāmaki ............................................................$112

FEITU‘U ‘I KOLÓ (URBAN ZONE) 
Lēsisita ‘o ha kulī te‘eki ai faito‘o (unneutered) ...............$112 
Lēsisita ‘o ha kulī te‘eki ai faito‘o (unneutered)* ...............$75 
Lēsisita tōmui (totongi tautea) ............................................$52
Kulī fekai ..............................................................................$112 
Kulī fakatu‘utāmaki ............................................................$169 
Tokotaha Ma‘u Kulī Falala‘anga (RDO) ...............................$68 
Totongi tōmui ki ha kulī kuo ‘osi faito‘o  ............................$35 
Laiseni ke tauhi ha kulī ‘e tolu pe lahi ange .......................$61 
Fakafo‘ou ki ha kulī ‘e tolu pe lahi ange .............................$31 
Fanga kulī tokoni ki ha kau faingata‘a‘ia fakaesino ............. Free
*E toki holoki pē ‘a e totongi ki he kulī ‘i he feitu‘u koló kuo 
‘osi faito‘ó ‘i hano ma‘u ‘o ha tohi fakamo‘oni meí ha toketā 
ki he fanga monumanú. 

FAKALŪKUFUÁ / PUKE FAKALAÓ  
Totongi microchip ................................................................$21 
‘Uluaki maumaulaó ............................................................$107
Maumaulao hono uá pe lahi ange (ki he fo‘i maumaulao 
takitaha) ...............................................................................$268
Me‘akai faka‘aho ...................................................................$20
‘Oku ‘eke ‘a e totongi ko ‘ení ‘o kamata mei hono puke fakalaó pea ‘i he 
houa ‘e 24 kotoa pē mei ai. Ko e fanga kulī kuo puke fakalaó kuo pau ke ‘osi 
lēsisita, microchip pea totongi kotoa ‘a e ngaahi totongi kuo hilifakí kimu‘a 
pea toki tukuange atu kinautolú. Kātaki ‘o fakatokanga‘i ange ko kinautolu 
‘oku ‘o nautolu ha fanga kulī kuo ‘ikai ‘ave (unclaimed), ‘oku nau toe 
mo‘ua foki ki ha ngaahi totongi mo ha ngaahi fakamole ki hano fakapekia 
(euthanasia) ‘o e fanga kulií.

‘OUA NA‘A LI‘AKI HO‘O 
FAKA‘ILONGA LĒSISITA KULIÍ!
Kātaki ‘o tauhi ho‘o faka‘ilonga lēsisita 
kulī ukamea ‘okú ke lolotonga ma‘ú, he 
‘oku ‘ikai ke mau toe tuku atu ha ngaahi 
faka‘ilonga lēsisita fo‘ou ‘i he ta‘u takitaha. 
‘Oku malava ke faka‘au ke mōlia atu ‘a e fika lēsisitá ‘i he ‘alu ‘a 
e taimí, tautautefito ‘i he fanga kulī longomo‘uí. Kapau ‘oku ‘ikai 
ke toe lava ‘o lau ‘a e ngaahi mata‘ifiká, kātaki ‘o ‘omai ‘a ho‘o 
faka‘ilonga lēsisita motu‘á ki he Kōsilió ki hano fetongi ta‘etotongi. 
‘Oku hilifaki atu ha totongi ki he ngaahi faka‘ilonga lēsisita kuo molé.

info@adc.govt.nz    |    (03) 307 7700

Fānaú & Ngaahi 
Feitu‘u Fai‘anga 
Fakamālohisino 
ma‘á e Fanga Kulií 
‘Oku fakaai ‘e he Kōsilió ha 
ngaahi pa‘ake ma‘á e fanga 
kulií ‘oku tu‘u takatakai ‘i he 
Vāhenga Ashburton ma‘á e 
fanga kulií mo e kakai ‘oku ‘o 
nautolú ke nau fakamālohisino 
mo fakafeohi ai. Neongo ‘oku 
fakangofua ‘a e fānaú ke nau 
‘i he ngaahi pa‘ake kulií, ‘oku 
mau kole atu ki he ngaahi 
mātu‘á mo e kau tauhi fānaú ke nau tokanga ke ta‘ota‘ofi ha ala 
hoko ‘a ha ngaahi fakatamaki. ‘Oku ‘ikai fakangofua ‘a e fanga 
kulií ‘i he ngaahi pa‘ake sikeití. 

Fanga Kulī Kāloú 
Ko e kāloú ko e founga fakanatula ia ki ha kulī ke ne fetu‘utaki 
ai, ka ko e fu‘u hulutu‘a ‘a e kāloú ‘oku fakakina ia pea ‘e lava 
ke hoko ia ko ha pāhia‘anga ki ha ni‘ihi kehe. Ko e taha ia ‘o 
e ngaahi lāunga angamaheni taha ‘oku līpooti ki he ngaahi 
kōsilió pea ‘oku fa‘a fakatupu ia ‘e he si‘isi‘i ‘o e ngaahi me‘a 
fakatupu longomo‘uí, tautautefito kapau ‘e tuku toko taha pē 
he lolotonga ‘o e taimi ‘ahó. 

Ko e ongoongo leleí, ‘oku ‘i ai ha ngaahi sitepu faingofua ‘e lava 
ke fakahoko ‘e he kau ma‘u kulií ke tokoni ke fakasi‘isi‘i ai ‘a e 
kālou ‘oku ‘ikai fiema‘uá. Vakai‘i ‘a ‘emau uepisaití ki ha fale‘i. 

Lēsisita ‘i he 
‘Initanetí 
Ko e founga faingofua taha 
ke lēsisita mo totongí ko e 
‘initanetí ‘i he ashburtondc.
govt.nz/dogs. ‘I he taimi ‘e toe 
lēsisita aí, ko e me‘a pē te ke 
fiema‘ú ko e fika ‘o ho‘o kulií. 
Kapau kuo liliu ‘a e ngaahi 
fakaikiiki ‘o ho‘o lēsisitá, 
hangē ko ha tu‘asila fo‘ou, 
pe kuo mālōlō ho‘o kulií, ‘e 
fiema‘u ia ke ke fakahā mai 
kiate kimautolu ‘i he ‘īmeilí pe 
telefoní kimu‘a peá ke toki lava 
‘o toe lēsisitá.

Ngaahi Tufakangá & Ngaahi Fatongiá 
  Na‘á ke ‘ilo‘i nai kuo pau ke faka‘aonga‘i pe to‘oto‘o ‘e 

he kau ma‘u kulī kotoa pē ha leta taki (leash) ‘i he taimi 
‘oku mou ‘i he feitu‘u ‘oku ‘i ai ha kakai ai?   Kuo pau 
ke ha‘i ‘a ho‘o kulií ‘aki ha leta taki tukukehe ‘i he ngaahi 
feitu‘u kuo ‘osi faka‘ilonga‘i ko ha feitu‘u fakamālohisino ia 
ma‘á e fanga kulií. 

  Na‘á ke ‘ilo‘i nai kapau ‘oku ‘ikai fakatui ki he fanga 
kulií honau faka‘ilonga lēsisita ‘e ala lau ia ‘oku te‘eki ai 
ke lēsisita kinautolu? Ko ha fiema‘u fakalao ia ‘a e pau ke 
tui ‘e ho‘o kaungāme‘a fulufuluá ‘a hono faka‘ilonga lēsisitá 
‘i he taimi kotoa pē. 

  Na‘á ke ‘ilo‘i nai ko e ‘ikai ko ia ke ke lava ‘o mapule‘i 
ho‘o kulií ko ha maumaulao ia? Ko hono fakapapau‘i ko 
ia ‘oku mapule‘i ho‘o kulií ‘oku fekau‘aki ia mo e malu ‘a 
ho‘o kulií ‘o tatau pē mo ‘ene fekau‘aki mo e malu ‘a e ni‘ihi 
kehé. ‘Oku totonu ke fai ha tokanga kapau ‘oku ‘ikai anga 
‘a ho‘o kulií ki he feohi mo ha fanga kulī kehe, pe ‘oku ‘iloa 
ia ke houtamaki, ‘o a‘u ai pē ki he taimi ‘okú ne ‘i he ngaahi 
pa‘ake ma‘á e fanga kulií aí. 

Ngaahi totongi 
hilifaki ki he kulī 

takitaha 


